
1. Introdución 

 1.1. O noso Centro 

O IES Moncho Valcarce é un centro localizado no Concello de As Pontes, na 

provincia de A Coruña, no que se imparten ESO, Bacharelato e o Ciclo de Formación 

Profesional Superior Laboratorio de análise e de control de calidade. 

A maioría do alumnado procede do propio concello de As Pontes, aínda que 

tamén dos concellos limítrofes das Somozas (comarca de Ferrol-A Coruña), A Capela 

(comarca do Eume-A Coruña) e Xermade (comarca da Terra Chá-Lugo). 

O concello das Pontes é eminentemente industrial (Central de Endesa e tres 

parques empresariais) pero aínda conservan peso propio sectores como a agricultura, a 

gandería e o sector forestal. Nos outros tres concellos predomina o sector primario tanto 

pola súa produción como pola man de obra ocupada no mesmo, aínda que o sector 

servizos medrou neles como consecuencia do traslado de man de obra dende a 

agricultura. A maior parte das familias do noso alumnado teñen un nivel socioeconómico 

e cultural medio.  

No noso centro hai escolarizados alumnos que recibimos principalmente dos 

centros adscritos de As Pontes CEIP Santa María e CEIP A Magdalena, pero tamén do 

CEIP Mosteiro de Caaveiro de A Capela, CEIP da Igrexa de As Somozas e CEIP de 

Xermade. Tamén é frecuente o traslado de alumnado entre os distintos centros de As 

Pontes (tanto do CEIP A Fraga como o IES Castro da Uz). No presente curso académico 

presenta unha matrícula de algo máis de 300 alumnos/as. 

1.2. Obxectivos Club de Ciencias 

O Club de Ciencias pretende poñerse en marcha no presente curso académico 

2021-22, para o cal se establecen uns obxectivos xerais nos que iremos afondando e 

concretando progresivamente nos vindeiros cursos.  

Propóñense como obxectivos xerais de cara ao alumnado: 

● Espertar interese e a vocación polo ámbito Científico e Tecnolóxico 

prestando atención ao desenvolvemento de vocacións STEM, 

especialmente no caso das rapazas. 

● Fomentar o espírito crítico e a inicitiva emprendedora. 

● Resolver problemas cotiás aplicando os coñecementos previos. 



 

● Coñecer o funcionamento do método científico, mediante a súa posta en 

práctica. 

● Mellorar as competencias matemáticas e científico-tecnolóxicas de xeito 

práctico. 

● Mellorar a integración do alumnado mediante a creación de grupos de 

traballo con intereses semellantes. 

● Relacionar os proxectos que sexan posibles cos obxectivos da Axenda 

2030 espertando no alumnado interese sobre o desenvolvemento sostible. 

Son tamén obxectivos do Club: 

● Manter e ampliar liñas de traballo previas en cursos anteriores. 

● Iniciar novos proxectos, dando prioridade a temas de relevancia actual de 

carácter global (i.e. pandemia) ou local (i.e. modelo enerxético) 

● Dar visibilidade ao traballo e coñecemento adquirido nos proxectos. 

 

 

2. Profesorado participante no Club de Ciencias 

 

 Apelidos Nome  Función e horarios  Departamento  DNI 

Blanco Vázquez María 

Jesús 

Coordinadora 

Proxectos 

Mínimo de 1 mensual hora 

distribuida entre recreos e a 

tarde do luns 

Bioloxía e 

Xeoloxía 

(destino 

definitivo) 

46919456P 

da Silva Vello Francisco Proxectos 

Mínimo de 1 mensual hora 

distribuida entre recreos e a 

tarde do luns 

Física e Química 

(destino 

definitivo) 

 76405325S 

Pacios Penelas Bibiana Xestión económica 

Sen horario preestablecido 

Análise e 

Química 

Industrial 

(destino 

definitivo) 

33540420A 



 

Souto Muñoz Óscar Proxectos 

Mínimo de 1 hora mensual 

distribuída entre recreos e a 

tarde do luns 

Análise e 

Química 

Industrial 

33538169Y 

Tellado Doce  Lucía  Proxectos 

Mínimo de 1 hora mensual 

hora distribuída entre 

recreos e a tarde do luns 

Física e Química 

(destino 

definitivo) 

 32676911Y 

Vázquez Loureiro David Proxectos 

Mínimo de 1 hora mensual 

distribuida entre recreos e a 

tarde do luns 

Bioloxía e 

Xeoloxía 

(destino 

definitivo) 

32831042Z 

  

  

3. Alumnado participante 

Xa que no último curso o IES Moncho Valcarce non contou co Club de Ciencias, 

serán levadas a cabo unha serie de accións encamiñadas a inicialo dándolle visibilidade 

e captando ao alumnado. Así, ao inicio do curso darase a coñecer a súa posta en marcha 

abrindo a posibilidade de participar nel ao alumnado interesado. 

Non podemos precisar neste momento o número exacto de alumnos/as 

participantes, aínda que traballaremos co obxectivo de que cada un dos profesores 

participantes nos proxectos inicie polo menos un grupo de traballo no que se 

incorporarán alumnas e alumnos de idades axeitadas a cada unha das liñas de traballo 

propostas. 

 

4. Propostas de traballo  

4.1. Metodoloxía 

O alumnado terá un papel protagonista, para o que se aplicarán metodoloxías 

activas e un enfoque de cooperación e traballo en equipo, facéndoo así partícipe de todo 

o proceso. Fomentaremos a autonomía do alumnado ofrecéndolle os coñecementos, 

destrezas e técnicas que lles permitan desenvolver as habilidades precisas para acadar 

os obxectivos dos proxectos nos que participen. 



 

Entre as pautas metodolóxicas, contémplase que o alumnado sigua as seguintes 

líneas: 

1. Traballo nun proxecto proposto. Nesta liña, o alumnado utilizará os 

coñecemento e ferramentas do método científico para dar resposta ás preguntas 

recollidas no proxecto científico correspondente. O fin é por tanto desenvolver 

competencias, principalmente a matemática e científico-tecnolóxica.  

2. Documentación e visibilización. Ademais da realización dun proxecto 

determinado, o alumnado do club será tamén encargado de documentar e expor 

os seus resultados utilizando ferramentas dixitais, po exemplo nun blogue, 

instagram, twitter, etc. mediante unha conta común coordinada polo profesorado. 

Esta liña ten como fin principal mellorar as competencias dixitais do alumnado 

participante. 

3. Análise crítico de resultados e relación coa realidade do alumnado. 

4. Dotación de estratexias para a exposición e defensa das conclusións do 

traballo desenvolvido. 

 

4.2. Proxectos 

Preténdese poñer en marcha novos proxectos pero tamén dar continuidade a 

outros que o profesorado iniciou en cursos pasados neste e noutros centros 

educativos.  

Reflíctense a continuación os proxectos máis destacados que está previsto iniciar este 

curso: 

A) Cultivo de Kombucha para obtención de biomateriais e outras aplicacións. 

Está dirixido a alumnado do primeiro ciclo da ESO. A Kombucha é un té 

fermentado que se obtén a partir da fermentación dunha colonia de lévedos e 

bacterias que forman un SCOOBY. Este SCOOBY pode ser tratado e usado como 

biomaterial. O té fermentado consómese como bebida. O proxecto levouse a cabo 

inicialmente no Clube de Ciencias do IES David Buján, sendo responsable María 

Jesús Blanco (que obtén destino definitivo este curso no IES Moncho Valcarce) e 

María Nimo. Este proxecto foi recoñecido con unha Mención de Honra na 

convocatoria de Ciencia en Acción 2021 e participa na OS Cambre 2021. 

Das conclusións dese traballo desenvolvido durante o curso académico 2020-21, 

extráese a posibilidade de abrir novas liñas de traballo relacionadas co proxecto 



 

inicial que poderán executarse no presente curso. Para a realización deste 

proxecto precísase material básico de laboratorio para establecer os cultivos: 

auga destilada, té, azucre, cubetas, refractómetros, papel indicador para medición 

de pH, recipientes de vidro, porta e cubreobxectos, tintes, pinzas, pipetas, 

tesoiras, kits de disección… 

B) Cálculo da Pegada de Carbono das Pemes Locais. Propónse traballar a 

continuación dun proxecto piloto iniciado no IES Moncho Valcarce no Curso 20/21 

en colaboración co Centro de Extensión Universitaria e Divulgación Ambiental de 

Galicia (CEIDA). Nel o alumnado de 4º da ESO levará a cabo o deseño dunha 

calculadora propia para a pegada de carbono cunha aplicación informática. 

C) Medición da calidade do aire. O proxecto pretende buscar un equilibrio entre 

entre calidade do aire no contexto de pandemia no que nos atopamos e a 

sensación de benestar do alumnado e persoal do centro. Este proxecto constitúe 

unha continuación dun proxecto piloto iniciado ao final do curso pasado. 

Realizaránse medicións nas aulas, relacionando a ventilación cos niveis de 

dióxido de carbono en diferentes contextos. Deste xeito, o alumnado participante 

da ESO aprenderá a tomar e manexar datos empíricos. 

D) Petiscos científicos. Proxecto de pequenos experimentos rápidos, a desenrolar 

por alumnado de distintos niveis. Algúns exemplos serían os seguintes: 

★ Reciclando aceite, fabrica o teu xabón multiusos. Dirixido a alumnado de 3º e 4º 

ESO, este proxecto clásico ten como obxectivo por en valor substancias de 

refugallo coma son os aceites de cociña usado para xerar novos bens .Baixo a 

base do estudo dunha reacción química sinxela poden traballarse contidos 

relacionados coa sustentabilidade, problemática do abuso de materiais plásticos, 

conceptos de ácido base, etc… Como materiais necesítanse os instrumentos do 

laboratorio así coma aceite usado, sosa caustica, batidora, hornillo, esencias e 

colorantes e moldes . 

★ Xogamos coa luz. Nesta actividade  realizaranse varias pequenas experiencias 

dirixidas ao alumnado de todos os  niveis da ESO, dependendo da dificultade. 

Ditos experimentos serán do tipo realización de heliografías, envío de mensaxes 

secretos usando a reflexión da luz na fibra óptica, creación dun disco de Newton 

etc… O obxectivo é relacionar o estudo do espectro electromagnético (radiación 

visible, UV…) cas súas  propiedades e con diversas aplicacións coma a 

comunicación, fotografía etc. Como recursos utilizaranse os contidos na caixa 

Photonics Explorer de Xuvenciencia, ademais de papel fotosensible , obxectos 

diversos, panos, recipientes varios e instrumental de laboratorio. 



 

★ 3,2,1… Despegando. Actividade  dirixida ao alumnado de 1ºESO na que imos 

construir uns pequenos foguetes co obxectivo de traballar conceptos básicos da 

física e química como son o alcance, altura máxima, reacción química,  etc… 

Como recursos só se necesitarán unhas botellas de plástico, reactivos (ácido 

acético e bicarbonato), tapóns de cortiza, soportes e material de protección para 

o alumnado. 

★ Química na cociña. Nas nosas cociñas ocorren un montón de reaccións químicas. 

Neste proxecto, no que estará incluído alumnado de todos os niveis da ESO, 

experimentarase con distintos procesos químicos e físicos na producción de 

alimentos. A través de varias experiencias coma a de  fabricación  de iogur 

(reacción química por fermentación bacteriana), preparación de maionesa 

(coloides), deshidratacións, etc… Deste xeito poderán experimentar con diversos 

factores que afectan a ditos procesos como a temperatura, acidez, enzimas, etc. 

Necesitaranse materias primas (como leite, ovos, aceite, vinagre, froitas, 

cereais…) e material de laboratorio e cociña (frascos , medidores de pH, etc.) 

E) Outros proxectos que poidesen poñerse durante o curso. Entendemos o Club 

de Ciencias como un ente dinámico polo que manteremos as portas abertas a 

novos proxectos, posibilidades de cambio e propostas ás que poidamos ter 

acceso. Por exemplo, contémplase o inicio no departamento de Física e Química 

de traballar na detección de microplásticos na auga da lavadora. 

 

4.3. Instalacións 

Farase uso dos laboratorios do centro (Bioloxía e Xeoloxía, Física e Química, 

Química Instrumental, Ensaios Físicos e Físico-Químicos, Ensaios Microbiolóxicos ou 

Biotecnoloxía) e das aulas que, polo seu equipamento, puidesen ser aptas para o traballo 

a desenvolver (Informática e TICs), así como dos espazos comúns do Centro (Biblioteca, 

etc.). 

No caso de colaboracións de entidades asociativas locais (Asociación de 

Comerciantes, Hosteleiros e Empresarios Ponteses Cohempo, Amigus Labs, …), do 

Concello, e/ou de empresas, tamén se poderá facer uso das súas instalacións.  

 

 

 



 

5. Horario 

Parte do traballo a realizar desenvolverase usando parte do tempo de lecer. No 

IES Moncho Valcarce hai dous recreos diarios de 20 minutos, polo que se destinarán 

algúns deles a parte dos proxectos. 

Tamén é posible empregar a tarde do luns, despois das clases da mañá e antes 

do comezo das clases da tarde. Se hobese suficiente demanda poderían habilitarse 

outros horarios en función das posibilidades do Centro. 

 

6. Previsión para o ensino a distancia e mixto 

Deseñaranse para cada proxecto pequenas tarefas que acaden algúns obxectivos 

das propostas de traballo que o alumnado poida realizar de maneira autónoma dende os 

seus fogares no caso de escenarios semipresenciais, a distancia ou en caso de 

confinamento. 

Para a xestión e supervisión destas tarefas, farase uso da Aula Virtual do Centro 

e de tecnoloxías como as videochamadas ou outras garantindo que todo o alumnado 

teña acceso ás actividades do Club de Ciencias.  

Formarase ao alumnado que o precise no uso destas tecnoloxías e buscaranse 

alternativas para os que carezan de ferramentas ou competencias dixitais. 

  

 

7. Plan de difusión 

Para dar visibilidade ás actividades creadas temos previstas, entre outras, as seguintes 

accións: 

● Creación de perfís do Club de Ciencias en redes sociais como Instagram, 

Facebook ou Twitter. 

● Difusión a través da páxina web do centro nun apartado para o Club de Ciencias. 

● Creación dun grupo de traballo co alumnado e profesorado do club que dinamice 

as publicacións por medios dixitais, e explore as posibilidades de difusión de 

actividades por outros medios. 



 

● Colaboración coa revista do Centro e coa Equipa da Biblioteca. 

● Uso das instalacións do centro para colocar carteis, pósters, proxectar vídeos, etc. 

sobre o traballo levado a cabo no club. 

● Se os resultados de algún(s) dos proxectos fose de suficiente calidade, se 

incentivará ao alumnado para a súa presentación en Feiras ou Concursos 

Científicos: Diverciencia, Ciencia na Rúa, Ciencia en Acción, OS Cambre… 

 


